
চলতি বছরের মাধ্যমিক স্কুল সার্টিফিকেট (এসএসসি) ও সমমান পরীক্ষায় সারা দেশে জিপিএ-৫
পেয়েছে ১ লাখ ৮২ হাজার ১২৯ জন শিক্ষার্থী।

রোববার শিক্ষা বোর্ড সূত্র এ তথ্য জানিয়েছে।

গত বছর ১ লাখ ৮৩ হাজার ৫৭৮ জন পরীক্ষার্থী জিপিএ-৫ পেয়েছিল। এবার ১ হাজার ৪৪৯ জন
কম জিপিএ-৫ পেয়েছে।

এ বছর এসএসসি ও সমমান পরীক্ষায় গড় পাশের হার ৮৩ দশমিক শূন্য ৪ শতাংশ।

যশোর বোর্ডে সর্বোচ্চ পাশের হার ৯২ দশমিক ৩২ শতাংশ। আর সর্বনিম্ন সিলেট বোর্ডে পাশের
হার ৭৩ দশমিক ৩৫ শতাংশ।

এ ছাড়া ঢাকা বোর্ডে পাশের হার ৮৯ দশমিক ৩২ শতাংশ, রাজশাহীতে ৮৯ দশমিক ২৫, কুমিল্লায়
৭৯ দশমিক ২৩, চট্টগ্রামে ৮২ দশমিক ৮০, বরিশালে ৮৯ দশমিক ১৩, দিনাজপুরে ৭৮ দশমিক
৪০ শতাংশ ও ময়মনসিংহে ৮৪ দশমিক ৯৭ শতাংশ।



এর আগে সকালে প্রধানমন্ত্রী শেখ হাসিনার কাছে ফল হস্তান্তর করেন শিক্ষামন্ত্রী মহিবুল হাসান
চৌধুরী।

চলতি বছরের ১৫ ফেব্রুয়ারি এসএসসি ও সমমানের পরীক্ষা শুরু হয়ে শেষ হয় ১২ মার্চ।

এ বছর মোট ২০ লাখ ২৪ হাজার ১৯২ জন পরীক্ষার্থী পরীক্ষায় অংশ নিয়েছে। সারা দেশের ৩
হাজার ৭০০ কেন্দ্রে ২৯ হাজার ৭৩৫টি শিক্ষাপ্রতিষ্ঠানের শিক্ষার্থীরা এ পরীক্ষায় অংশ নেয়।

সম্পাদক : সাইফুল আলম, প্রকাশক : সালমা ইসলাম

প্রকাশক কর্তৃক ক-২৪৪ প্রগতি সরণি, কুড়িল (বিশ্বরোড), বারিধারা, ঢাকা-১২২৯ থেকে প্রকাশিত এবং যমুনা
প্রিন্টিং এন্ড পাবলিশিং লিঃ থেকে মুদ্রিত।

পিএবিএক্স : ৯৮২৪০৫৪-৬১, রিপোর্টিং : ৯৮২৩০৭৩, বিজ্ঞাপন : ৯৮২৪০৬২, ফ্যাক্স : ৯৮২৪০৬৩, সার্কুলেশন
: ৯৮২৪০৭২। ফ্যাক্স : ৯৮২৪০৬৬ 

